Координатор на тимот:  Кристина Петковска

                                  2. Биљана Милошевска

Подрачје 7: Управување, раководење и креирање политика 

	Бр.
	Индикатор за квалитет
	Теми

	 7.1
	Управување и раководење со училиштето
	· Управување со училиштето

· Раководење со училиштето



	7.2
	Цели и креирање на училишната политика
	· Јасност и соодветност на целите

· Процедури за креирање на училишната политика



	7.3
	Развојно планирање
	· Цели на развојното планирање

· Професионален развој/стручно усовршување на кадарот

· Инфраструктура

        


7.1 Управување и раководење со училиштето

	Извори на податоци

	Кои информации се собрани

	· Деловник за работа на Училишниот одбор

·  Статут на училиштето

· Записници,  Одлуки, Извештаи од работата на Училишниот одбор  

· Интервју со Училишен одбор

· Програма за работа на директорот, 

Анкета за наставниците, родителите и учениците

Записничка книга од состаноците  на Училишен одбор и Наставнички совет; 


	Училишниот одбор (УО), како орган на управување е конституиран согласно законската регулатива и Статутот на училиштето донесен на 27.09.2017г. заведен под дел.број 02-360/1. УО брои девет члена и тоа: тројца членови од редот на наставниците,  тројца од Советот на родители, двајца од Локалната заедница и еден претставник од МОН.  Работата на УО е јасно дефинирана со деловникот за работа на УО. Во деловникот за работа е пропишано задолжително присуство на најмалку по еден претставник од структурите предвидени со Законите за основно и средно образование во УО (освен во случаи на најавено отсуство или неименувани претставници). Состаноците на УО се одржуваат и се реализираат во согласност со деловникот за работа на УО. Сите одлуки и заклучоци се донесуваат со консензус и истите се транспарентни -јавно истакнати. објавуваат на огласни табли. За работата на УО се водат записници.  УО има воспоставено партнерски однос со раководниот орган, Советот на родители, стручната служба, наставниците и други заинтересирани страни, како родители, ученици и локална самоуправа и приватни водечки структури – како донатори кои сакаат да учествуваат и им се доделуваат плакати.  Училиштето во последите неколку години  нема следено обука за членовите на УО заради поуспешно извршување на улогата на управување. УО зема  учество во креирањето политики за еколошка едукација и заштита на животната средина и гради училишни политики во кои се афирмира инклузивноста на училиштето (потреба  логопед, приод за инвалидизирани лица) и меѓуетничката интеграција во образованието. 
Во согласност со законските прописи и статутот на Училиштето, раководната  функција во Училиштето, ја обавува директорот. Директорот како раководен орган, го води Училиштето во насока на трансформација и воведување иновации, а сето тоа со цел да се подобри квалитетот на наставата и целокупното раководење на Училиштето. Директорот во  Училиштето е целосно насочен кон квалитетна организација и реализација на сите подрачја од воспитно образовната работа на Училиштето.Тој континуирано и целосно ја следи, контролира и унапредува организацијата и реализација на воспитно образовна работа и друга стручно педагошка работа во Училиштето.И особено е посветен на создавање на сите  неопходни услови за квалитетно работење на Училиштето.

      Директорот, објективно ги оценува, квалитетите на вработените и нивниот придонес во тимска работа, преку редовно следење на работата, посета на часови, извештаи, анализи, анкети. Практикува секојдневна  соработка и комуникација со вработените. Со цел наставниците редовно да се информирааат и полесно и постојано да  комуницираат помеѓу себе и со Директорот постои затворена група на социјални мрежа Facebook. Редовно извршува надзор и контрола, се информира за сите активности на наставници и ученици и секако учествува во организирање, координирање и реализирање на сите активности во Училиштето. Посветен е на  одржување ред и дисциплина  и редовно давање  на помош, координација  и упатства за надминување на проблеми и разрешување на конфликти во Училиштето. Донесува многу одговорни одлуки. Има изградено личен кредибилитет и професионален однос кон работата, поседува знаења, вештини и способност за раководење со вработените. Инсистира наставниците да имаат исто така   професионален однос кон работата и се грижи за нивно редовно стручно усовршување.

      Се стреми кон унапредување на образовниот систем, односно иницира промени, во образовниот систем и успешно со нив раководи. Идентификува и се фокусира на јасни приоритети идентификувани во развојниот план, преку ефективна самоевалуација  и во центарот на своето работење, ги става постигањата на учениците, осовременување на наставната технологија, создавање креативна средина за настава и учење, следење на развојниот план, вклучување на наставниците и стручните соработници во развојните политики и промовирање добри училишни практики. Директорот како раководен орган на Училиштето особено инсистира и подржува рализирање на еколошки содржини и спроведување на училишни политики, во кои се афирмира инклузивноста на училиштето и меѓуетничка интеграција во образованието. Директорот остварува континуирана соработка  со учениците и нивните организации. Учениците активно се вклучени во донесување одлуки и планирање на работа во Училиштето. Директорот е заслужен за ефикасното функционирање на ученичките организации во нашето Училиште.

       Директорот на Училиштето полага најголемо внимание на инфрастуктурата во Училиштето и редовно превзема низа активности за делување на инфраструктурно поле. Стратешки планира и делува  со аплицирање и реализирање на неопходни рекострукциски активности.Директорот има особено честа и добра соработка со медиуми, со цел Училиштето што подобро и поквалитетно да се промовира во јавноста. Директорот особено се ангажира за истакнување на сите тековни активности на Училиштето. Постигнати резултати,освоени места на натпревари, награди, пофалници, благодарници и др. Исто така  редовно се ангажира истите да бидат истакнати на веб страна на Училиштето, Facebook профил, Fan page, печатени весници. Со сите овие активности, Директорот го промовира квалитетот на нашето Училиште и привлекува нови ученици и секако обезбедува јавност.

      Училиштето учествува во многу проекти и успешно ги  реализира , а сето тоа под успешно раководство на Директорот на Училиштето: ОХО -проект, Безбедни училишта, МИО, Заедничка грижа за правилно насочување на учениците, Збратимени училишта, Даруваме радост, Едно сонце за сите, Сложувалка.

      Успешно соработува со сите стручни органи и служби: БРО, ДПИ, ДИЦ, МОН, родители, институции, општина. Се стреми и остварува партнерства во непосредна и пошироката заедница. Има остварено соработка со Здружение за лица со интелектуална попреченост ,,Порака наша“, потпишано Меморандум за соработка и разбирање со ,,Здружение за умствен развој на деца "Брајан Гинис" од Куманово, Дом за стари лица ,,Зафир Сајто“, Општинска организација ,,Црвен крст“, НВО-Мајка, НВО-Ромски центар, Асоцијација за чиста животна средина  ,,Ајде Македонија“-Скопје.

     Училиштето има потпишани повеќе меморандуми. Меморандум за соработка со општина-Куманово, Меморандум за соработка-збратимено училиште ,,Синав Колеџ“од Анталија -Турција. Меморандум за соработка со основно училиште,,Богомил Тони“-Самобор-Хрватска, ИП -програма -Меморандум за соработка со основно училиште,,Кирил и Методи''Ќустендил-Бугарија.

     Од сето ова заклучуваме дека ,Директорот на оваа Училиште има повеќе приоритети на чија реализација работи секојдневно,одговорно,посветено и успешно ги реализира.

Приоритети на Директорот се:

-Прилагодување на настава според потреба на учениците и наставниците во современо образование.

-Обезбедување на просторни и технички услови,дидактички материјали за целосна реализација на настава и воннаставни активности.

-Дирекно влијание врз подигање на квалитет на работа на наставници.

-Да се постигне поголема промоција на Училиште во општински, регионални, државни и меѓународни рамки.

-Професионално информирање и советување на учениците.

-Здрава животна средина и безбедност за учениците и сите вработени во Училиштето.


7.2.    Цели и креирање на училишната политика

	Извори на податоци

	Кои информации се собрани

	· Годишна програма за работа на училиштето за уч 2017/18 
· Извештај од самоевалуација

·  План за развој на училиштето-2014-18

·  Акциони планови

·  Анкети/Интервјуа со директор, стручна служба, наставници родители,  ученици

·  Записници од УО, Совет на родители, Наставнички совет ;

· Записник од состаноци на одд. заедници и ученичка организација
	Во нашето училиште се гради здрава училишна клима, која овозможува и поттикнува максимален развој и напредок на сите субјекти. Целите на училиштето се прецизни и јасни и се фокусирани на подобрување на квалитетот на наставата, ставајќи го акцентот на учењето и поучувањето. Училиштето води политика за поддршка на учениците со различни способности и предиспозиции, а сите наставници се поттикнуваат на континуирано професионално усовршување и имаат еднакви можности за вклучување во проекти, обуки и семинари.

Вработените, родителите и учениците учествуваат во креирањето на целите, начелата и вредностите на училиштето и се запознаени со начинот на нивно остварување и подобрување преку состаноците на Наставничкиот совет, Одделенски совет, Совет на родители, родителски состаноци, ученички заедници, преку соопштенија, иформативни катчиња, огласна табла, веб страна,  и активирање на разгласот. Училиштето ги мобилизира сите релевантни субјекти (кадарот, наставниците, учениците, локалната заедница) да работат на остварување на целите. Постигнатите цели имаат позитивно влијание на работата на училиштето. Училиштето има пропишани процедури за донесување на  училишни политики и програми. Училиштето континуирано ги подобрува политиките во училиштето за меѓуетничка интеграција, намалување на насилството во училиштето, намалување на семејното насилство во соработка со Центар за социјални работи, недискриминација, еднаков пристап до квалитетно образование за сите , инклузивност, еколошко образование и др.           
Вработените активно учествуваат во креирањето и ажурирањето на стратегиите за остварување на целите. Училиштето ги зема предвид мислењата на родителите и на учениците при креирањето на политиките на училиштето.


7.3 Развојно планирање

	Извори на податоци

	Кои информации се собрани

	· Годишна програма за работа на училиштето за учебна 2017/2018  г.

·  Извештај од самоевалуација-2016/17,
· План за развој  на училиштето-2014-2018

· Увид во опремата

· Увид во инфраструктурата

· Апликации на училиштето за обезбедување на средства од локалната самоуправа, заедница, донатори
	Составен дел на развојниот план на училиштето се сите елементи потребни за реализација на воспитно - образовниот процес, поткрепени со јасната мисија и визија на училиштето, целите, задачите и активностите на евалуацијата. Планот е донесен за период од 2014 до 2018 година - стекнување на применливи знаења - примена на современа образовна технологија - следење на трендовите и модернизацијата на образованието преку стручно и професионално усовршување на наставниот кадар и стручните соработници - подигање на еколошката свест кај учениците - создавање услови за изведување на современа и квалитетна настава. Во развојните цели јасно е дефинирана промената кон која стремиме како и придобивките од неа. Сите приоритетни области кои се обработени во развојниот план потекнуваат од проценката на состојбата во училиштето. Во нив се презентирани носителите на активностите, чекорите и времето на реализација определени според акциони планови. Сите вработени во училиштето се информирани за поставените цели, динамиката за нивно реализирање и постигнатите резултати. Позитивните придобивки се резултат на стручност, професионалност и ангажираност.

Потребата од кариерен и професионален развој на стручниот и наставниот кадар во училиштето е секогаш присутна. Таа се состои од учество на обуки, семинари, конгреси и дисеминации, но и перманентно следење на современа стручна литература и усогласување во методолошкиот приод во реализирање на наставата (тимска изработка на годишните и тематските планови). Примената на стекнатите знаења континуирано се следи од директорот и раководниот тим. 

Значаен фактор за успешно реализирање на воспитно - образовните цели и задачи e oпременоста со наставни средства, помагала и материјали придонесува за зголемување на активноста на учениците, подигање на нивото и квалитетот на наставата и реализирање на програмските барања, а со тоа и за постигнување на подобри резултати. Потребите од нагледни средства се согледуваат преку барањата на стручните активи, а истите се планираат во развојниот план на училиштето и обезбедуваат од страна на училиштето и преку донација од родители.

Во делот на подобрување на инфраструктурата  на училиштето, во тек е изградба на потпорен ѕид на влезот во Училиштето и посебен приод за лица со инвалидитет. Во подрачните училишта  во с.Орашец - во тек е целосна реконструкција на училиштето, во с.Биљановце-кровна реконструкција и во с.Доброшане-приклучување на училиштето на инфраструктура во селото-одводен канал.
      Со реализацијата на сите проекти, семинари, зафати, училиштето ја остварува својата мисија, која всушност е и целта на неговото постоење. Таа е искажана во Изјавата на мисијата: ,,Флексибилна, ефективна и отворена средина -тоа е нашето училиште. Тука се поттикнува творечкиот дух, креативноста, спознавањето и почитувањето на себе и другите. Градиме доверба помеѓу учениците, наставниците и родителите, со посебен акцент на поттикнување на љубопитноста, со цел подобрување на научните постигања. Промовираме одговорност, еднаквост и успешност и на тоа се гордееме,,.


	Клучни јаки страни:

	- УО зема  учество во креирањето политики за еколошка едукација и заштита на животната средина и гради училишни политики во кои се афирмира инклузивноста на училиштето  и меѓуетничката интеграција во образованието ;
- Раководниот орган соработува со сите фактори во училиштето во размена на идеи, сугестии, предлози, концепции. Редовно се одржуваат состаноци на сите органи во училиштето;

- Целите на училиштето се прецизни, јасни, насочени кон подобрување на квалитетот на наставата и се во согласност со целите на централната и локалната образовна политика;

- За училишната политика се информирани сите релевантни субјекти;

- Училиштето ги идентификува потребите за професионален развој и стручно усоврување на кадарот;

- Училиштето е добро раководено.

	Слабости: 

	- Недостаток од материјални средства за реализација на поголеми инфраструктурни зафати и стручно усовршување на вработените;

	Идни активности:

	- Интензивирање на соработка со бизнис заедница за обезбедување на материјални средства за потребите на училиштето; 

- Bклучување на училиштето  во проекти кои би обезбедиле материјална поддршка за реализирање на поставените цели.


